
Xâuk kangz nangl nduôr tưz nrar tâu iz luz tsêr jông gâux hâur đrôngl
jôngr nhiêx đơir. 
Txaox kangz hlao thâuk txangr lul qơư nhaoz yaz, nưl tưz heik: 
- Zôx! Cur nhav luz tsêr yaz nor! Cur nhav năngs, đraox njuôz haz zul
hax nhav kraor ar haz.

Ntux lul năngs, nangl nduôr muôz iz njik txir krêz njơưk tru hâur kraor.
Txaox kangz, nưl naox pêv zangv.

Pêv tul tsax seiz nưl haz heik: 
- Tul nangl nduôr yaz cao seiz chuôs laok six thangz naox. Uô cao mak
nưl zar naox tangl cxuô zangv hâur jôngr nor lak! Mêx xangr nưl puôk
nhaoz lêx ntêr ntơưv nor ax?

Nangl nduôr seiz puôz haz chiv chir nôngs: 
- Zul tangv tsênhz thangz huôz tas ar? 
Thâuk nưl tsênhv mangx xangr tseik pêv tul tsax tưz uô tuôz zưr tis
môngl lơưv.

Nangl nduôr laok six qiv haz tưv jênhx xưk iz khur bu đêx tsênhv zangx
hâur caoz năngs.

Nưl nquk têx njak năngs sâu chêr, cu tưr haz heik: 
- Cur zar heik kra tru nưl puôz pâuz.

Nangl nduôr đha môngl đha lul nrar chôngz, laz haz tuz grênhl. 
Nưl lul buôk chaor tsax haz heik: 
- Nhaoz jông chaor fôngx zưl. Mêx puôk pâuz nangl nduôr yangx txuôs
laok six ntâu nôngz txir haz…

Nưl tưz heik tsi tâu tangl chaor tsax tưz seiz nưl đrus luz kraor muôs seiz
tsi tâul haz cha môngl lơưv. Đrus nangl nduôr luz jôngr njuôz nhiêx đơir
nor tưz tsi zaos iz luz qơư jông gâux haz jông nhaoz lơưv lak. Huôv nor
nưl tangz puv tsâuk ntux nti haz qiv saz. 
Nangl nduôr heik: 
- Zul nhaoz tsi tâul nor xưk lê nor. Zul xangr heik kra, tangz puôz zuôr
khơưk zul heik kra haok!

Nưl nhao hâu tru ntơưv tsao ntông haz xangr: 
- Puôz zar xangr tak zul thangz huôz. 
Txaox kangz, nưl kư: 
- Zangv cao tsi zaos haz tsi côngz fênhx. 
Haz nưl krêz lul heik: 
- Cur tsi nhav luz tsêr yaz nor lơưv lak. Cur zar môngl hlao huôv nor lak!

Thâuk ntêx môngl, nưl kê muôs su iz njik haz qir têl xangr lul têx chiv
nhênhv laov jêv đrus chaor fôngx zưl haz nưl pus li têx lu lul sur sao –
“Pluôl naox ntux tsâux laok six laov jêv!”

Tangl nưl krêz muôs, đha uô si haz heik: 
- Têx huôv chaor tsax xangr muôx iz pluôl naox ntux tsâux xưk lê! 
Nưl muôz hâur kraor iz njik nôngz txir lul qir têl chi.

Hâur tul đêx, chaor tsax lux lơưl heik: 
- Seiz kreir! Nưl tsênhv chiv chir uô tru nưl iz pluôl naox  kangz. 
- Cur xangr truôx đrênhl nưl zar muôz tangl iz huôv zangv naox hâur
jôngr! Zar môngl heik cuôk nưl tsês hlao nuv muôz ntâu zangv naox lak
sik nưl tsuv môngl tơưv hlao luz qơư nor. 
Zaos hlao thâuk cao muôx iz tul đuôz đuz yưv tơưv haz iz huôv chaor
tsax yênh ntus viv nyei.

Tangz cao, tangz zaos nangl nduôr. Nangl nduôr heik: 
- Chaor fôngx zưl ơư! Zuôr tuôx nor. 
Cur tsênhv uô pluôl naox chi tru iz huôv. Zar laok six laov jêv leir!

Cxuô tul tsax laok six tsi nưs. Nưl puôz tsi heik tsi. Txaox kangz, nưl
puôz cha môngl lơưv.

Nangl nduôr luôx tơư, luôx tơư lul tsêr, nưl saz qiv nyuôk. Nưl nhao hâu
haz têx nja cuôk muôs ntưl ntêr sâu flu. 
Nưl chiv chir nôngs: 
- Uô changl chaor fôngx zưl tsak môngl lơưv? Uô changl cxuô lênhx tsak
txênhr xangr tak cur thangz huôz?

Iz tsangv, chaor tsax traor lul chaox đrus têx blôngx maol, txir naox haz
heik: 
- Pluôl naox chi mak tsi têk tsi muôx txir naox!

Nangl nduôr tưz tsi njênhs zul luz kraor muôs. Iz huôv chaor tsax tưz
nhaoz ndis lênhl uô cê chi txir jưax, ca cao haz txir tsơưz, txir pur lux
haz! Kangz cơưs!

Iz huôv cê naox hâuk cê thangv pêv shir phangz lus.

Txaox kangz, nangl nduôr heik: 
- Zangv cur xangr heik đrus mêx zaos cur tangz txuôs iz njik zangv naox
tsês tru ntux tsâux lê. Têx huôv cur tưz tsês iz njik tru hâur ndâux cha
phangx thâuk yeiz plangz. 
Thâuk nôngs nangl nduôr heik tangl, chaor tsax iz tul seiz iz tul haz
heik:  
- Ôx! Pêz thaor cxuv! Huôv nor pêz tưz pâuz lơưv lak. Txix jal taov
kangz, pêz zar khơưk têx tul fôngx zưl yaz muôx lul heik kra!

